
 

 

PNEUMONIA 

duten pazienteentzako informazioa 

 

 Pneumonia izan duzu, eta horregatik egun batzuk eman behar izan dituzu ingresatuta gure 

ospitalean; beraz, zure gaixotasunaren berri emango dizugu hurrengo lerroetan. 

 

 Gaixotasun hau - pulmonia ere deitzen zaio – biriketako infekzio bat besterik ez da, eta, 
gehienetan, birika bateko alderdi txiki bat bakarrik harrapatzen du. Azkar sendatzen da, inolako 

konplikaziorik gabe. 

 

 Infekzioak irauten duen bitartean, jakina, birikaren alderdi horrek ez du arnasa hartzen behar 

bezala. Bronkioetako edo biriketako gaixotasunik aurretik ez bazenuen, eta pneumoniak 

harrapatutako alderdia txikia bada, ez duzu zertan izan arnasa hartzeko zailtasunik. Kontrako 
kasuan, itolarria edo arnasestua sentituko zenuen tratamenduak eragin arte, etaziur aski 

oxigenoa behar izan duzu ospitalean zeunden bitartean. 

 

 Ia beti gaixotasuna erabat sendatzen da inolako ondoriorik gabe. Baina dudaren bat gelditzen 
bazaigu, gutxi gorabehera hilabetera etorri behar izaten da azterketa egitera. Orduan, 

erradiografia bat egin, eta sendatu zaren ikusiko dugu. 

 

 Baliteke botatako txistuan odol pixka bat antzematea, baina ez dauka aparteko garrantzirik. 

Infekzioak birika barneko zain txiki batzuk hausten ditu, baina beti inolako ondoriorik gabe 

sendatzen dira. 

 

 Ziur aski tratamendua bukatu aurretik hartuko zenuen alta. Garrantzi handikoa da jasotako 

txostenean idatziz azaldu dizugun moduan hartzea tratamendu hori. 

 

 Erretzaile bazara, oso garrantzitsua da batere ez erretzea, erabat sendatu zarela ikusten dugun 
bitartean. Zure birikak handituta daude oraindik; beraz, tabakoak lehen baino kalte handiagoa 

egingo dizu, eta denbora gehiago beharko duzu sendatzeko. Aprobetxa ezazu aukera, eta utzi 

erretzeari erabat. Zure osasunaren onerako izango da. 

Zalantzaren bat baduzu, galdetu joan aurretik edo azterketara zatozenean. Informazio gehiago lortzeko, 

